
خوالێخۆشبوو 
حاجی ئەحمەد عەزیز و 

تەمەنێك خزمەتكردن بە وەرزش 

بەرپرسی فایلی وەرزش ماڵئاوا

ئەحمـــەد عەزیـــز بەرپرســـی فایلـــی وەرزشـــی لـــە گۆڤـــاری گـــوڵان مـــاوەی چەندیـــن ســـاڵ لـــەم 
گۆڤـــارە خزمەتێكـــی بەرچـــاوی بـــە بـــواری وەرزش كـــرد و هـــەر لـــە ســـەرەتای دەرچوونـــی ئـــەم 
ــو  ــدا چ وەكـ ــاوەی تەمەنیـ ــە مـ ــردووە، لـ ــە كاری كـ ــی كارای گۆڤارەكـ ــو ئەندامێكـ ــارەوە وەكـ گۆڤـ
یاریـــزان و ناوبژیـــوان، یانیـــش وەكـــو سەرپەرشـــتیاری یارییەكانـــی خولـــی نایابـــی كوردســـتان و 
وەك وەرزشـــكار خزمەتـــی زۆری بـــە وەرزشـــوانانی كوردســـتان كـــردووە، ئـــەو مـــاوە زۆرەی كـــە 
لـــە نێـــو وەرزشـــكارانی كوردســـتاندا كاری كـــردووە خۆشەویســـتییەكی یەكجـــار زۆری هەبـــووە و، 
ــوو،  ــراق هەبـ ــتان و عێـ ــارەكانی كوردسـ ــەواوی شـ ــكارانی تـ ــەڵ وەرزشـ ــی زۆری لەگـ تێكەڵاوییەكـ
بـــەڵام بەداخـــەوە لـــە رێكەوتـــی 2020/8/7 بـــە رووداوی هاتووچـــۆ لـــە نێـــوان رێـــگای كۆیـــە و 
هەولێـــر خـــۆی و هاوســـەرەكەی و منداڵەكـــەی گیانیـــان لەدەســـتدا، بـــۆ ئـــەم مەبەســـتەش چەنـــد 
وەرزشـــكاری نزیـــك لـــە خوالێخۆشـــبوو لـــە بـــارەی ژیانـــی ئـــەو كەســـایەتییە وەرزشـــییەوە قســـەیان بـــۆ 

گۆڤـــاری گـــوڵان كـــرد.

ســـەرەتا ســـەفین كانەبـــی ســـەرۆكی یەكێتـــی تۆپـــی پێـــی 
كوردســـتان لـــەم بـــارەوە بـــۆ گۆڤـــاری گـــوڵان گوتـــی: 
»ســـاڵانێكی زۆرە لەگـــەڵ مامۆســـتا ئەحمـــەد عەزیـــزی 
كۆچكـــردوو ئاشـــنایەتییم هەبـــوو، یـــادی بەخێـــر، یەكێـــك 
بـــوو لـــەو كەســـایەتییانەی كـــە ئەركەكانـــی خـــۆی زۆر 
بەجوانـــی و پاكـــی رادەپەڕانـــد، ئـــەو لـــە ئیشـــكردن زۆر 
دڵســـۆز و جـــددی بـــوو، ئێمـــە لـــە چەندیـــن جێگـــە بـــە یەكـــەوە 
كارمـــان كـــردووە، بەتایبەتیـــش لـــەم ســـاڵانەی كۆتاییـــدا 
ــتان  ــتیاری یارییەكانـــی خولـــی كوردسـ كـــە وەك سەرپەرشـ
و وەك ئەندامـــی لیژنـــەی ناوبژیوانانـــی كوردســـتان لـــە 
یەكێتـــی تۆپـــی پێـــی كوردســـتان پێكـــەوە بوویـــن، ئێمـــە 
ـــردووو رازی  ـــزی كۆچك ـــەد عەزی ـــتا ئەحم ـــە مامۆس زۆر ل
ـــت و  ـــی رازی بێ ـــن، ئینشـــائەڵڵا خـــودای گـــەورەش لێ بووی
جێـــگای بەهەشـــت بێـــت، بەداخـــەوە بـــۆ لـــە دەســـتدانی ئـــەو 
پیـــاوە دڵســـۆزە، كـــە دوای خـــۆی بۆشـــاییەكی گـــەورەی لـــە 
نێـــو توێـــژی وەرزشـــواناندا بـــە گشـــتی و لـــە نێـــو ماڵـــی 

ناوبژیوانانـــی كوردســـتان بەتایبەتـــی دروســـت كـــرد.«
مامۆســـتا ســـەلیم نـــووری سەرپەرشـــتیاری پســـپۆڕی 
دێرینـــی  دۆســـتی  و  پێشـــوو  ناوبژیوانـــی  و  وەرزشـــی 
خوالێخۆشـــبوو، ئەویـــش لـــە بـــارەی مامۆســـتا ئەحمـــەد 
عەزیـــز بـــەم جـــۆرە دوا: »خوالێخۆشـــبوو ئەحمـــەد عەزیـــز 
ــە تۆپـــی  ــتان لـ ــراق و كوردسـ ــە یەكـــی عێـ ــی پلـ ناوبژیوانـ
پـــێ و هاوڕێـــی دێرینـــم، جێگـــەی داخ و نیگەرانییـــە 
بـــە كارەســـاتێكی دڵتەزێـــن  كـــە  بـــۆ كۆچـــی دواییـــان 
ماڵئاواییـــان لـــێ كردیـــن، بـــەڵام بەرامبـــەر كاری خـــودا 
هیـــچ دەســـەڵاتێكمان نییـــە، لـــە ســـاڵانی هەشـــتاكانی 
ـــدا  ـــردوو ئاشـــنایەتیم لەگـــەڵ كۆچكـــردووو پەی ســـەدەی ڕاب
كـــرد، بـــەڵام ئـــەو پێشـــتر لـــە مـــن كاری ناوبژیوانـــی دەكـــرد، 
ئـــەوكات مـــن یاریـــزان بـــووم، دواتـــر بوومـــە ناوبژیـــوان، 
ــرد  ــی دەكـ ــتیی ناوبژیوانانـ ــەد زۆر پاڵپشـ ــتا ئەحمـ مامۆسـ
ــتان  ــراق و كوردسـ و لـــە زۆربـــەی یارییەكانـــی خولـــی عێـ
ـــراق، هەروەهـــا  ـــی عێ ـــە خول ـــی ل ـــە تایبەت ـــن، ب پێكـــەوە بووی
ــە  ــرای رەحمەتییـــش بـ ــەدی بـ ــتا محەممـ ــەڵ مامۆسـ لەگـ
هەمـــان شـــێوە، ئەحمـــەد عەزیـــز خـــاوەن خۆڕەوشـــتێكی بـــەرز 
ــی  ــە لاوەكانـ ــاوكاری ناوبژیوانـ ــوو و زۆر هـ ــۆش بـ و رووخـ
ــر  ــی هەولێـ ــەی ناوبژیوانانـ ــەرۆكی لێژنـ ــێ سـ ــرد، كاتـ دەكـ
ناومـــان دەرچـــوو  لـــە خولـــی عێـــراق  بـــوو، جارێكیـــان 
ــەڵ  ــۆك، لەگـ ــاری دهـ ــە شـ ــەك لـ ــی یارییـ ــۆ بەرێوەبردنـ بـ
مامۆســـتا محەممـــەدی خوالێخۆشـــبوو و كاك ئەحمـــەد، 
بەرامبـــەر  یارییەكـــە  دەســـتپێكردنی  لـــە  بـــەر  یانەیـــەك 
یانەیەكـــی شـــاری بەغـــداد بـــوو، دەســـتەی كارگێڕیـــی 
یانەكـــەی شـــاری دهـــۆك هاتـــە هوتێـــل پارەیـــان بۆمـــان 
ـــە  ـــەو دیاریی ـــان گـــوت ئ ـــە هەرســـێ ناوبژیوانی ـــوو، ب ـــا ب هێن
بـــۆ ئێـــوە، بـــەڵام كاك ئەحمـــەد بـــە تونـــدی وەڵامـــی دانـــەوە 
ـــەو  ـــن، ئ ـــووڵ ناكەی ـــی پارەكـــە هەڵگـــرن و شـــتی وا قب گوت
یەكێكـــە لـــە بەســـەرهاتەكانی ژیانـــی ناوبژیوانـــم لەگـــەڵ 

كۆچكـــردووو، كـــە مـــن شـــاهیدحاڵ و ناوبژیـــوان بـــووم 
لەگەڵیـــدا، بـــە راســـتی مرۆڤێكـــی دڵســـۆز و هاوكاربـــوو، 
هیـــچ  بـــێ  بـــە  هەبوایـــە  پـــێ  هەركارێـــت  هەمیشـــە 
دوودڵییـــەك جێبەجێـــی دەكـــرد، جێـــگای بەهەشـــت بـــێ و 
خـــوای گـــەورە ســـەبووری خانەوادەكـــەی و كەســـوكاری 

ــدات.« بـ
مامۆســـتا ئەرســـەلان قـــادر ناوبژیوانـــی پێشـــوو و دۆســـتی 
ـــاری گـــوڵان قســـەی خـــۆی  ـــۆ گۆڤ نزیكـــی كۆچكـــردوو ب
هەبـــوو، لەوبارەیـــەوە گوتـــی: »خوالێخۆشـــبوو ئەحمـــەد 
ــاڵ  ــن 35سـ ــوو، مـ ــی بـ ــی وەرزشـ ــە بنەماڵەیەكـ ــز لـ عەزیـ
ــی  ــی تیپـ ــووم و یاریزانـ ــنا بـ ــان ئاشـ ــتا لەگەڵیـ ــش ئێسـ پێـ
ـــواری  ـــردە ب ـــر رووی ك ـــوو، دوات ـــی هەشـــتی شـــوبات ب میلل
ناوبژیوانـــی و پـــەرەی بـــە تواناكانـــی خۆیـــدا، تـــا بـــوو بـــە 
ـــتێكی  ـــتان و ئاس ـــراق و كوردس ـــی عێ ـــە یەك ـــی پل ناوبژیوان
یاریـــی  ناوبژیوانـــی، چەندیـــن  لـــە  باشـــی هەبـــوو  زۆر 
ـــردووە و دواتـــر وازی  ـــوە ب ـــە ســـەركەوتوویی بەڕێ گرنگـــی ب
لـــە كاری ناوبژیوانـــی هێنـــا، لـــە لێژنـــەی ناوبژیوانانـــی 
هەولێـــر دەســـتی بـــە كار كـــرد و زۆر ناوبژیوانـــی پێگەیانـــد، 
دواتریـــش بـــوو بـــە سەرپەرشـــتیاری یارییەكانـــی تۆپـــی 
پێـــی خولـــی نایابـــی كوردســـتان، هەروەهـــا رۆڵێكـــی باشـــی 
هەبـــووە لـــەم بـــوارەدا، مـــن و كۆچكـــردوو زۆر لـــە یەكتـــر 
نزیـــك بوویـــن، گفتوگـــۆی زۆرمـــان دەكـــرد لـــە ســـەر یاســـای 
تۆپـــی پـــێ، دواییـــن جـــار رۆژی هەینـــی بـــوو كاتژمێـــر10ی 
بەیانـــی پێـــش رووداوەكـــە، مـــن قســـەم لەگـــەڵ كـــرد، كاك 
ئەحمـــەد ئەســـتێرەیەك بـــوو لـــە ئەســـتێرەكانی تۆپـــی پێـــی 
ـــن رۆحـــت  ـــا دەڵێی ـــە، تەنی ـــەدەری خودای ـــەوە ق كوردســـتان، ئ

شـــاد و بەهەشـــت جێـــگات بێـــت«.
 شـــێخ ئەحمـــەد عەبـــدوڵا ناوبژیوانـــی عێـــراق و كوردســـتان 
كـــە یەكێـــك لـــە دۆســـتە دێرینەكانـــی مامۆســـتا ئەحمـــەد 
عەزیـــز بـــووە، لـــە بـــارەی ئـــەو هـــاوكارە بەوەجـــەی گۆڤـــاری 
لـــەو  بـــوو  یەكێـــك  »خوالێخۆشـــبوو  گوتـــی:  گـــوڵان 
ناوبژیوانانـــەی شـــاری هەولێـــر كـــە لـــە نـــاو شـــەقامی 
ـــی  ـــراق مێژوویەك ـــە عێ ـــان ل ـــتان، ی ـــە كوردس وەرزشـــی چ ل
خاوەنـــی  و  تۆماركـــردووە  پرشـــنگداری  و  درەوشـــاوە 
ــوو  ــاش بـ ــتێكی بـ ــران و رەوشـ ــەرز و گـ ــایەتییەكی بـ كەسـ
چ لـــە بـــواری وەرزشـــی و چ لـــە دەرەوەش، ســـەردەمی 
ــیارێتیی ئـــەو لـــە لیژنـــەی ناوبژیوانانـــی هەولێـــر،  بەرپرسـ
بـــە ســـەردەمی زێڕینـــی ناوبژیوانانـــی هەولێـــر دادەنرێـــت، 
ـــە ســـەر دەســـتی  ـــان كـــە ل ـــەی ناوبژیوان ـــی زۆرب ـــە بۆچوون ب
ئـــەودا چەندیـــن ناوبژیوانـــی بـــاش و لێهاتـــوو پەیـــدا بـــوون و 
هەلـــی زۆری بـــۆ رەخســـاندن بـــۆ ئـــەوەی ئاســـتیان بەرەوپێـــش 
بـــڕوات، هەروەهـــا گرنگیـــی زۆری بـــە ناوبژیوانانـــی خـــاوەن 
بڕوانامـــە و ئەكادیمییـــەكان دەدا، لەگـــەڵ ئـــەو كەســـایەتییە 
دوای  رۆژێـــك  هەیـــە،  زۆرمـــان  یادگاریـــی  وەرزشـــییە 
ـــە شـــاری  ـــەری تیـــۆری ل ـــەوەی كوپ ـــی تاقیكردن ئەنجامدان
ــتەیەكت  ــەوە چ واسـ ــم: ئـ ــەد پێـــی گوتـ ــدا كاك ئەحمـ بەغـ

سەلیم نووری: 
مامۆستا ئەحمەد زۆر پاڵپشتی 
ناوبژیوانانی دەكرد و لە زۆربەی 
یارییەكانی خولی عێراق و 
كوردستان پێكەوە بووین

شێخ ئەحمەد عەبدوڵا:
سەردەمی بەرپرسیارێتیی ئەحمەد 
عەزیز لە لیژنەی ناوبژیوانانی 
هەولێر، بە سەردەمی زێڕینی 
ناوبژیوانانی هەولێر دادەنرێت

ئەرسەلان قادر:
كاك ئەحمەد ئەستێرەیەك بوو لە 
ئەستێرەكانی تۆپی پێی كوردستان

سەفین كانەبی: 
مامۆستا ئەحمەد عەزیز یەكێك 
بوو لەو كەسایەتییانەی كە 
ئەركەكانی خۆی زۆر بەجوانی و 
پاكی رادەپەڕاند، لە كارەكانیشی 
زۆر دڵسۆز و جددی بوو

ـــی؟  ـــی عێراق ـــە خول ـــۆ دەرچـــووە ل ـــەت ب ـــەو ئەرك ـــردووە ئ ك
ـــردووە  ـــم: خـــودا شـــاهێدە هیـــچ واســـتەیەكم نەك منیـــش گوت
و خۆشـــت ئـــەو راســـتییە دەزانـــی، پاشـــان بـــووە پێكەنیـــن 
یانـــەی  و  دورئەهلـــی  ناوبژیوانـــی  ئەركـــی  گوتـــی:  و 
ـــوو باشـــترین  ـــەوە ب ـــێ راســـپێردراوە، ئ ـــووت پ ســـەورەی كەرك
ـــم  ـــی نایاب ـــە خول ـــی ل ـــە جیات ـــرد و ل ئاستیشـــم پێشـــكەش ك
دابنێـــن، لـــە خولـــی پلـــە دوویـــان دانـــام، ســـاڵی 2004 
تاقیكردنـــەوەی كوپەرمـــان هەبـــوو، لـــە بەغـــدا دەگەڕاینـــەوە 
لـــە عوزێـــم لـــە نزیـــك چیـــای حەمریـــن مەفرەزەیەكـــی رێگـــر 
كـــە خەڵكیـــان رووت دەكـــردەوە، بازگـــەی پشـــكنینان دانـــا 
ـــەوە،  ـــە چێشـــتخانەی ســـلێمانی ماین ـــر ل ـــوو، ســـێ كاتژمێ ب
دواتـــر گەڕاینـــەوە بـــۆ بەغـــدا، ئـــەو شـــەوە لـــە یانـــەی 
جەیـــش ماینـــەوە كـــە خوالێخۆشـــبوو مەحمـــود نورەدینیـــش 

لـــەوێ بـــوو.«
 پووختەیەك لە ژیانی ئەحمەد عەزیزی خوالێخۆشبوو

گەڕەكـــی  لـــە   1957 ســـاڵی  لـــە  عەزیـــز  ئەحمـــەد 
تەیـــراوەی شـــاری هەولێـــر لەدایكبـــووە و ئـــەو منـــداڵ 
بـــووە كـــە ماڵیـــان گواســـتراوەتەوە بـــۆ گەڕەكـــی ســـەیداوە، 
بەســـەر  ژیانـــی  قۆناغەكانـــی  زۆربـــەی  لـــەو گەڕەكـــە 
بـــردووە، هـــەر لـــە منداڵییـــەوە شـــەیدای وەرزش بـــووە و 
حـــەزی لـــە ناوبژیوانـــی بـــووە، بۆیـــە هـــەر زوو هەوڵـــی 
داوە پلـــەی بـــاڵا لـــەو بـــوارەدا بەدەســـت بهێنێـــت، تـــا بـــووە 
بـــە ناوبژیوانـــی پلـــە یـــەك لـــە عێـــراق، ئەگـــەر كوردیـــش 
نەبوایـــە هـــەر زوو دەبـــووە ناوبژیوانـــی نێودەوڵەتـــی، لـــە بـــەر 
بـــاری دارایـــی خانەوادەكـــەی و فشـــاری سیاســـی، چونكـــە 
باوكـــی پێشـــمەرگەی شۆڕشـــی ئەیلـــوول بـــووە، زۆر جـــار 
لـــە خوێنـــدن دوادەكـــەوت، بـــەڵام لـــە كۆتاییـــدا بـــە هیمەتـــی 
خـــۆی توانـــی پۆلـــی 12ی ئامادەیـــی تـــەواو بـــكات، لـــە 
پەنـــای كاری ناوبژیوانیـــدا وەك سەرپەرشـــتیار لـــە یەكێتیـــی 
تۆپـــی پێـــی كوردســـتان چالاكیـــی دیكـــەی وەرزشـــی دەكـــرد، 
بـــۆ ماوەیەكیـــش ســـەرۆكی لێژنـــەی ناوبژیوانـــان بـــووە، 
ئەســـتێرەیەكی دیـــاری جیهانـــی وەرزش بـــوو لـــە هەولێـــر و 
ـــی هاوســـەرگیریی  ـــراق، ســـاڵی 1998ژیان كوردســـتان و عێ
پێكهێنـــاوە و پێنـــج منداڵـــی هەبـــوو، كـــە بچووكەكەیـــان 
كاكـــە دیـــار لـــە رووداوی دواكۆچـــی خـــۆی هاوژینـــی 
مامۆســـتا ئەحمـــەد لەگەڵـــی بـــوون. ئەحمـــەد عەزیـــز لـــە 
خانەوادەیەكـــی وەرزشدۆســـتی دیـــاری شـــاری هەولێـــرە 
و براگـــەورەی مامۆســـتا محەمـــەد عەزیـــزی رەحمەتـــی 
ـــووە،  ـــر و كوردســـتان ب ـــاری هەولێ ـــی دی ـــزان و ناوبژیوان یاری
حاجـــی مەحمـــودی براشـــیان یاریزانـــی پێشـــوو و ناوبژیوانـــی 
دیـــاری هەولێـــر و كوردســـتان بـــووە، كـــە ئێســـتا ســـەرۆكی 
یەكێتیـــی پاكسیلســـواری عێـــراق و ئەندامـــی لیژنـــەی 
كارگێڕیـــی  دەســـتەی  ئەندامـــی  و  عێـــراق  ئۆڵۆمپیـــی 
یانـــەی هەولێـــرە، جێـــگای وەبیرهێنانەوەیـــە ئەحمـــەد عەزیـــز 
لـــە رۆژی 2020/8/7 بـــە رووداوی هاتووچـــۆ لـــە رێـــگای 

هەولێـــر و كۆیـــە گیانـــی ســـپارد.«

دیمانە: كارزان كانەبی

ـــی  ـــە هـــەرە بەهێزەكان ـــە تیپ ـــەورۆز یەكێكـــە ل ـــەی ن ـــی پاسكیلســـواریی یان تیپ
ــورد  ــی كـ ــە یاریزانـ ــی كچـ ــۆ پێگەیاندنـ ــراق، بـ ــتان و عێـ ــتی كوردسـ ئاسـ
لـــە یارییەكانـــی پاسكیلســـواری هەمـــوو كات پێشـــەنگ بـــووە، یاریـــی 
پاسكیلســـواریش یەكێكـــە لـــەو یارییانـــەی كـــە یانەكـــە گرنگیـــی باشـــی 
ـــە كـــە پاشـــەڕۆژێكی  ـــن كچـــە یاریزان ـــی چەندی پـــێ دەدات و خاوەن
بـــاش چاوەڕوانیـــان دەكات، لاڤـــان ئەحمـــە یەكێـــك لـــە كچـــە 
یاریزانـــە بەتواناكانـــی پێشـــووی هەڵبـــژاردەی پاسكیلســـواریی 
عێـــراق و یانـــەی نـــەورۆزە و لـــە دایكبـــووی ســـاڵی 
1997ی شـــاری ســـلێمانییە، ئـــەم خاتوونـــە ئێســـتاش 
لـــە  و  یانەكەیـــە  راهێنـــەری  یاریـــدەدەری 
پاڵەوانێتیەكانـــی رابـــردوو لەســـەر ئاســـتی 
كوردســـتان و عێـــراق خـــاوەن 
ئەنجامـــی  چەندیـــن 
بـــووە،  شایســـتە 
لاڤـــان لە ئێستاشـــدا 
كاری  لـــە  جگـــە 
كاری  وەرزشـــی 
راگەیاندنیش دەكات و 

بـــۆ فێرگەیەكیـــان لـــە شـــاری  كردۆتـــەوە  ســـلێمانی 
ـــەش  ـــەن، ئێم ـــە دەك ـــەم یاریی ـــارەزووی ئ ـــە ئ ـــانەی ك ـــەو كەس ئ
ــرد، ئەویـــش  ــتەی كـ ــیارێكمان ئاراسـ ــد پرسـ ــەوە چەنـ ــە نزیكـ لـ
ــەوە. ــاری گوڵانـــی دایـ ــیارەكانی گۆڤـ ــۆرە وەڵامـــی پرسـ بەمجـ

لاڤان ئەحمەد: 
یاریدەدەری راهێنەری تیپی پاسكیلسواری یانەی نەورۆز

بەهۆی قەیرانەوە بۆشاییەكی 
زۆر بۆ یاریزانەكانمان
 دروست بووە

*چۆن بوو بواری راهێنەریت هەڵبژارد؟
- بـــەو پێیـــەی مـــن پێشـــتر یاریزانـــی هەڵبـــژاردەی عێـــراق 
ـــەورۆز  ـــەی ن ـــە یان ـــزان ل ـــو یاری ـــش وەك ـــی زۆری ـــووم وماوەیەك ب
خزمەتـــم كـــردووە، بۆیـــە لەلایـــەن ئەندامانـــی یانەكەمـــەوە داوام 
لێكـــرا كـــە وەكـــو یاریـــدەدەری راهێنـــەر لەگـــەڵ مامۆســـتا 
بەڕێزیـــان  هاوكاریـــی  بـــە  بكـــەم،  كار  راهێنـــەر  ســـیروانی 
فێرگەیـــەك بـــۆ ئـــەو ئارەزومەندانـــە بكەینـــەوە كـــە ئـــارەزووی 
ـــش  ـــە خولەكانی ـــت ل ـــە و دەیانەوێ ـــوارییان هەی ـــی پاسكیلس یاری

بەشـــداری بكـــەن.
كـــە  یارییەكـــی قورســـت هەڵبـــژاردوە  ناكـــەی  *هەســـت 

پاسكیلســـوارییە؟
ـــە وەرزشـــە  ـــە دنیـــای وەرزشـــدا پاسكیلســـواری یەكێكـــە ل - ل
ـــرە،  ـــی دیكـــە كەمت ـــە چـــاو یارییەكان ـــی ل قورســـەكان و یاریزان
لـــە  چونكـــە پاسكیلســـواری كـــە وەك یارییەكانـــی دیكـــە 
نـــاو شـــوێنێكی داخـــراودا ئەنجـــام نادرێـــت، بەڵكـــو لـــە ســـەر 

ــیدارە. ــەقامەكانە و مەترسـ شـ
*ئایـــا بیـــرت لـــەوە نەكردۆتـــەوە كـــە لـــە شـــاری ســـلێمانی 
تیپێكـــی پاكسیلســـواری تایبـــەت بـــە خـــۆت درووســـت بكـــەی؟
-خۆشـــبەخاتە یانـــەی نـــەورۆز لـــە پاسكیلســـواریدا باشـــترینی 
یانەكانـــی عێـــراق و كوردســـتانە، ئـــەوەش بۆمـــن شـــانازییە 
ـــش خـــۆم  ـــدەم، منی ـــك ب ـــە تیپێ ـــەدا بەردەوامـــی ب ـــەم یانەی ـــە ل ك

بەخاوەنـــی ئـــەو تیپـــە دەزانـــم.
ــتان  ــە كوردسـ ــان لـ ــواری كچـ ــی پاسكیلسـ ــتی یاریـ * ئاسـ

چـــۆن دەبینـــی؟
- لەچـــاو پێشـــتر یانـــەی نـــەورۆز لـــە ئێســـتادا بـــەرەو دواوە 
دابەزیـــوە،  زۆر  ئاســـتیان  یاریزانـــەكان  ئێســـتا  رۆیشـــتووە، 
ئـــەوەش بەهـــۆی بەشـــداری نەكردنیـــان و راوەســـتانی خـــول 
و پاڵەوانێتییەكانـــە، چونكـــە لـــەم چەنـــد ســـاڵەی دواییـــدا 
یاریزانەكانمـــان  بـــۆ  زۆر  بۆشـــاییەكی  قەیرانـــەوە  بەهـــۆی 

دروســـت بـــووە.
ـــە  ـــەم یارییـــە ل ـــەوەی ئاســـتی ئ ـــۆ ئ * چـــی بكرێـــت باشـــە ب

ـــەرەو پێـــش بچێـــت؟ كوردســـتان ب
-پێویســـتە بەرپرســـانی وەرزشـــی زیاتـــر پاڵپشـــتيی یاریزانـــە 
ـــی  ـــن كردن ـــردن و دابی ـــە پاڵپشـــتی ك ـــەركەوتووەكان بكـــەن، ب س
پێداویســـتییەكان و لـــە نزیكـــەوە بینینیـــان و كردنـــەوەی خـــول 
و پاڵەوانێتیـــی ســـاڵانەی ناوخـــۆ و دەرەكـــی ئاســـتی یاریـــزان 

ش  دەبێـــت و وڵات بەرەوپێـــش دەچێـــت.بـــا

بـــۆ خـــۆت  * وەكـــو ئافرەتێكـــی وەرزشـــكار بەرنامـــەت 
چییـــە؟

-بەرنامـــەی مـــن ئەوەیـــە كـــە ئـــەو فێرگەیـــەی كردوومانەتەوە، 
یاریزانـــە باشـــەكانی لـــێ هەڵبژێریـــن، تـــا بتوانیـــن بـــە باشـــترین 
شـــێوە گرنگییـــان پـــێ بدەیـــن و ئەنجامـــی زۆر باشـــمان هەبێـــت.
ــە  ــان لـ ــەوەی ئافرەتـ ــۆ هاتنەپیشـ ــە بـ ــت باشـ ــی بكرێـ * چـ

ــدا؟ ــواری وەرزشـ بـ
-هیـــوام ئەوەیـــە كـــە خێزانـــەكان زیاتـــر پشـــتگیریی كچەكانیـــان 
ـــەم ئەگـــەر  ـــی ك ـــی، لایەن ـــان لێیەت ـــەی حەزی ـــەو بواران بكـــەن ل

پشـــتگیریش نەبـــن، بـــا رێگرییـــان لـــێ نەكـــرێ.
* بـــۆ ئـــەو كچانـــە كـــە بەنیـــازن بێنـــە نێـــو بـــواری راهێنـــەری 

چ ئامۆژگارییەكـــت هەیە؟
بێـــت، چ  راهێنەرایەتـــی  بـــواری  تەنیـــا  نییـــە  مـــەرج   -
ــە  ــەر پرۆژەیـــەك كـ ــەر یارییـــەك و هـ ــان هـ هونەرێـــك بێـــت، یـ
حـــەزی لـــێ بكـــەن، پێویســـتە هەوڵـــی بـــۆ بـــدەن، وا باشـــترە 
و  بگـــرێ  دەســـتیان  كەســـێك  كـــە  نەبـــن  ئـــەوە  چـــاوەڕێ 
رێنوییـــان بـــكات، ئێســـتا هەمـــوو شـــتێك زۆر ئاســـانە بـــۆ 

ئـــەوەی بەدەســـتی بێنـــێ.
*داواكاری و پێشـــنیارت بـــۆ لایەنـــی بەرپرســـی وەرزشـــی 

چییـــە؟
ـــددار پاڵپشـــتی وەرزشـــكاران  ـــی پەیوەن ـــر لایەن -پێویســـتە زیات
بـــكات، تاوەكـــو زیاتـــر وەرزش بـــەرەو پێـــش بچێـــت و یاریزانانـــی 

كوردســـتان ئاســـتی وەرزشـــییان باشـــتر بێـــت.
* ئایـــا لەگـــەڵ ئەوەیـــت لـــە بـــواری وەرزشـــدا چاكســـازی 

بكرێـــت؟
گۆرانكاریدایـــە،  لـــە  رۆژ  بـــە  رۆژ  دونیـــا  بێگومـــان   -
ــازی و وەرگرتنـــی زانیاریـــی  ــتمان بـــە چاكسـ ــە پێویسـ رۆژانـ

ــە. ــر هەیـ زیاتـ
لـــە  * دوو كار ئەنجـــام دەدەیـــت، وەرزش و راگەیانـــدن، 

كامەیـــان ســـەركەوتوو تریـــت؟
راگەیانـــدن هەردووكـــی خولیایـــە، هەردووكـــم  و  -وەرزش 
خـــۆش دەوێـــن، مـــن زۆر خۆشـــحاڵم كـــە لـــە هـــەردوو بوارەكـــەدا 

بـــە باشـــی خزمەتـــم كـــردووە.
* لە كۆتاییدا چ شتێكت ماوە؟

ــەم  ــی ئـ ــە و خوێنەرانـ ــەم چاوپێكەوتنـ ــۆ ئـ ــوپاس بـ -زۆر سـ
گۆڤـــارەش، بەهیـــوام وەرزشـــی كوردســـتان زیاتـــر و زیاتـــر بـــەرەو 

ـــت. ـــش بچێ پێ

1ـ كیڤن گامیرۆ
ئـــه‌م هێرشـــبه‌ره‌ فه‌ره‌نســـییه‌ دوای ئـــه‌وه‌ی وه‌رزێكـــی 
ـــاوی  ـــرد و نازن ـــه‌ڕ ك ســـه‌ركه‌وتووی له‌گـــه‌ڵ ئیشـــبیلیە تێپ
هاوینـــی  لـــه‌  بـــرده‌وه‌،  یانه‌کـــە  له‌گـــه‌ڵ  یۆرۆپالیگـــی 
2016 بەرشـــلۆنە ئۆفه‌رێكـــی پێشـــكه‌ش كـــرد، بـــه‌ڵام 
ـــكات و  ـــۆ بەرشـــلۆنە ب ـــاری ب ـــوو ی ـــه‌ ئاماده‌نه‌ب ـــه‌و یاریزان ئ
رایگه‌یانـــد، كـــه‌ ئـــه‌و یانه‌یـــه‌ مێســـی و نیمـــار و ســـوارێزی 
هه‌یـــه‌ و هیوایـــه‌ك نه‌ماوه‌تـــه‌وه‌ بـــۆ ئـــه‌وه‌ی شـــوێنی لـــه‌و 
پێكهاته‌یـــه‌ ببێتـــه‌وه‌، بۆیـــه‌ بـــه‌ 28 ملیـــۆن یـــۆرۆ لـــه‌ 

ــد. ــۆ مه‌دریـ ــرده‌ ئەتڵەتیكـ ــلۆنە روویكـ ــی بەرشـ جیاتـ
2ـ كوكی:

یانـــه‌ی ئەتلەتیكـــۆ مه‌دریـــد  ئـــه‌وه‌ی له‌گـــه‌ڵ  دوای 
گه‌یشـــته‌ یاریـــی كۆتایـــی خولـــی یانـــە پاڵەوانەکانـــی 
ئەوروپـــا 2014، بەرشـــلۆنە بـــۆ گواســـتنه‌وه‌ی كوكـــی 
چـــووه‌ ســـه‌رهێڵ، بـــه‌ڵام ئـــه‌و یاریزانـــه‌ مانـــه‌وه‌ی لـــه‌ 
لـــه‌ بەرشـــلۆنە  یانه‌كـــه‌ی هه‌ڵبـــژارد و حـــه‌زی نه‌كـــرد 

یـــاری بـــكات.
3ـ ماركۆ ئاسێنسیۆ:

ـــاری  ـــد ی ـــال مه‌دری ـــه‌ ری ـــتا ل ـــه‌ ئێس ـــه،‌ ك ـــه‌م یاریزان ئ
ده‌كات، بـــژارده‌ی ئـــه‌وه‌ی له‌بـــه‌رده‌م بـــوو درێســـی 
ـــه‌وه‌ ده‌ڵێـــت: ده‌متوانـــی  بەرشـــلۆنە بپۆشـــێت، له‌مباره‌ی
لـــه‌ بەرشـــلۆنە یـــاری بكـــه‌م و ئـــه‌و ده‌رفه‌تـــه‌م بـــۆ هاتـــه‌ 
پێـــش، بـــه‌ڵام مـــن ریـــال مه‌دریـــدم هه‌ڵبـــژارد، نه‌مویســـت 
درێســـی بەرشـــلۆنە بپۆشـــم، چونكـــه‌ خه‌ونـــی مـــن ئـــه‌وه‌ 
بـــوو ببمـــه‌ یه‌كێـــك لـــه‌ ئه‌ســـتێره‌كانی داهاتـــووی ریـــال 

مه‌دریـــد.
4ـ رافاییل گیریرۆ

مێژوویـــی  ســـه‌ركه‌وتنێكی  ئـــه‌وه‌ی  دوای 
له‌گـــه‌ڵ هه‌ڵبـــژارده‌ی پورتـــوگال لـــه‌ یـــۆرۆی 
2016 تۆمـــار كـــرد، چه‌نـــدان یانـــه‌ی گـــه‌وره‌ 
گیریـــرۆی  رافاییـــل  گواســـتنه‌وه‌ی  بـــۆ 
ـــه‌وكات  ـــی هاتنـــه‌ ســـه‌رهێڵ،  كـــه‌ ئ پورتوگال

ئـــه‌و یاریزانـــه‌ یـــاری بـــۆ یانـــه‌ی لۆریانـــی فه‌ره‌نســـی 
ده‌كـــرد، دیارترینیـــان یانـــه‌، كـــه‌ ئـــاره‌زووی گواســـتنه‌وه‌ی 
ــر  ــه‌ نه‌خێـ ــه‌ بـ ــه‌و یاریزانـ ــه‌ڵام ئـ ــوو، بـ ــلۆنە بـ ــرد بەرشـ ده‌كـ
وه‌ڵامـــی ئۆفه‌ره‌كـــه‌ی بەرشـــلۆنە دایـــه‌وه‌ ئۆكـــه‌ی بـــۆ 

یانـــه‌ی بروســـیا دۆرتمۆنـــدی ئه‌ڵمانیـــا كـــرد.
5ـ ماوریسیۆ لیمۆس

ئـــه‌م به‌رگریـــكاره‌ ئۆروگواییـــه،‌ كـــه‌ ئێســـتا ته‌مه‌نـــی 
پێـــش چـــوار ســـاڵ بەرشـــلۆنە ئۆفه‌رێكـــی  24 ســـاڵه‌ 
پێشـــكه‌ش كـــرد، كـــه‌ ئـــه‌وكات یـــاری بـــۆ یانـــه‌ی لاس 
ــه‌  ــۆ یانـ ــتنی بـ ــه‌ڵام رۆیشـ ــرد، بـ ــپانیا ده‌كـ پاڵماســـی ئیسـ
ــتام ‌  ــرده‌وه‌ و گوتـــی: ته‌مه‌نـــی ئێسـ ــه‌ ره‌تكـ كه‌ته‌لۆنیاییه‌كـ
20 ســـاڵه‌ گونجـــاو نییـــه‌ بـــۆ ئـــه‌وه‌ی لـــه‌ بەرشـــلۆنە یـــاری 

بكـــه‌م، باشـــترە هـــه‌ر لـــه‌ لاس پاڵمـــاس بمێنمـــه‌وه‌.
6ـ تیاگۆ سیلڤا

تیاگـــۆ ســـیلڤا به‌رگریـــكاری به‌رازیلـــی پێـــش 
ــه‌  ــان لـ ــانت جێرمـ ــس سـ ــه‌ پاریـ ــه‌وه‌ی رووبكاتـ ئـ
ـــه‌  ـــه‌و یاریزان ـــه‌ڵام ئ ـــه‌ن بەرشـــلۆنە داوا كـــرا، ب لای

ـــۆ بەرشـــلۆنە ره‌تكـــرده‌وه‌  و ئێســـتاش رۆیشـــتنی ب
یـــاری بـــۆ یانـــه‌ی چێڵســـی 

ده‌كات.

یانـــه‌ی بەرشـــلۆنە، كـــه‌ 120 ســـاڵه‌ دامـــه‌زراوه‌ و خاوه‌نـــی 5 نازنـــاوی خولـــی یانـــە پاڵەوانەکانـــی ئەوروپایـــە و 
ـــینی  ـــتیره‌كان پۆش ـــه‌ ئه‌س ـــك ل ـــه‌ڵام زۆرێ ـــه‌وه‌ ب ـــای بردووه‌ت ـــی ش ـــاوی جام ـــپانیا و 30 نازن ـــی ئیس ـــاوی خول 26 نازن

ــه‌وه‌. ــلۆنەیان ره‌تكردووه‌تـ درێســـی بەرشـ
لـــه‌م راپۆرتـــه‌دا دیارتریـــن ئـــه‌و یاریزانانـــه‌ ده‌خه‌ینـــه‌ڕوو، كـــه‌ ئاماده‌نه‌بوونـــه‌ په‌یوه‌نـــدی بـــه‌ یانـــه‌ی بەرشـــلۆنە 

بكـــه‌ن.

ئەو نۆ یاریزانە بناسە
کە یاریکردنیان لە بەرشلۆنە رەتکردەوە

7ـ داریۆ سرنا
ئـــه‌م ناوه‌راســـتكاره‌ كرواتییـــه،‌ كـــه‌ ئێســـتا وازی لـــه‌ 
ـــه‌ڵام  ـــه‌ن بەرشـــلۆنە داوا كـــرا، ب ـــه‌ لای ـــاوه‌ ل یاریكـــردن هێن
خـــۆی  منداڵیـــی  یانـــه‌ی  ده‌ســـتبه‌رداری  نه‌یتوانـــی 
بـــوو، كـــه‌ مـــاوه‌ی 15  بێـــت، كـــه‌ یانـــه‌ی شـــاختار 
ســـاڵ لـــه‌ ڕیزه‌كانـــی ئـــه‌و یانه‌یـــه‌ یـــاری كـــرد و ئێســـتا 

یانـــه‌. لـــه‌ هه‌مـــان  وه‌رزشـــییه‌  به‌ڕێوه‌بـــه‌ری 
8ـ دیڤید لویز

ئـــه‌م به‌رگریـــكاره‌ به‌رازیلییـــه‌ كاتێـــك لـــه‌ 2014 بـــه‌ 
به‌هـــای 50 ملیـــۆن یـــۆرۆ لـــه‌ یانـــه‌ی چێڵســـییه‌وه‌ 
ــاڵ  ــان سـ ــه‌ هه‌مـ ــان، لـ ــانت جێرمـ ــس سـ ــرده‌ پاریـ روویكـ
بەرشـــلۆنە بـــۆ گواســـتنه‌وه‌ی ده‌ســـتی بـــه‌ گفتوگـــۆ 
ـــه‌ بڕیارێكـــی  ـــس ب ـــۆ پاری ـــه‌و رۆیشـــتنی ب ـــه‌ڵام ئ ـــرد، ب ك
ــلۆنە  ــۆ بەرشـ ــاری بـ ــت یـ ــه‌وه‌ی بچێـ ــی لـ ــتتر زانـ دروسـ

بـــكات.
9ـ ئۆبامیانگ

بەرشـــلۆنە لـــه‌م هاوینـــه‌دا هه‌وڵـــی دا ئۆبامیانـــگ 
ئـــه‌و  بـــه‌ڵام  ســـوارێز،  لویـــس  شـــوێنگره‌وه‌ی  بكاتـــه‌ 
و  هه‌ڵبـــژارد  ئەرســـێناڵ  لـــه‌  مانـــه‌وه‌ی  یاریزانـــه‌ 
رایگه‌یانـــد ده‌وێـــت هاوشـــێوه‌ی تێـــری هێنـــری ببێتـــه‌ 
له‌نده‌نییه‌كـــه‌، دواجـــار  یانـــه‌  ئه‌ســـتێره‌یه‌كی مێـــژووی 
ئارتێتـــا  میكیـــل  سه‌رپه‌رشـــتی  له‌ژێـــر  مانـــه‌وه‌ی 
هه‌ڵبـــژارد و گرێبه‌ســـته‌كه‌ی بـــۆ دوو ســـاڵی دیكـــه‌ 

كـــرده‌وه‌. درێـــژ  ئەرســـێناڵ  له‌گـــه‌ڵ 

نیمار هەڕەشەی سڕکردنی
تا کۆتایی ئەم ساڵ لێدەکرێت

وەر

ـــا  ـــی فەرەنس ـــەرچاوەیەكی راگەیاندن ـــرەی س ـــە گوێ ب
پێشـــبینی دەكرێـــت نیمـــار دا ســـیلڤای هێرشـــبەری 
یانـــەی پاریـــس ســـانت جێرمـــان تاوەكـــو ســـەرەتای 
ــەش  ــی بێبـ ــی فەرەنسـ ــە خولـ ــردن لـ ــە یاریكـ 2021 لـ

ــت. بكرێـ
بـــۆ  ئامـــاژەی  فەرەنســـی  لیكیپـــی  رۆژنامـــەی 
ئـــەوە كـــردووە، كـــە نیمـــار لـــە یـــاری بەرانبـــەر ریمـــس 
ــار  ــەوكات نێیمـ ــەڵام ئـ ــردووە، بـ ــازار كـ ــە ئـ ــتی بـ هەسـ
دەریخســـت، كـــە هیـــچ پێكانێكـــی نییـــە و یارییەكـــەی 
ـــەو  ـــە ئ ـــووە ك ـــر دەركەوت ـــرد، دوات ـــەواو ك ـــی ت ـــا كۆتای ت

یاریزانـــە پێكانـــی هەیـــە.
لـــە لایەكـــی دیكەیشـــەوە، ســـەرچاوەكە ئامـــاژەی بـــۆ 
ئـــەوە كـــردووە، كـــە لـــە یاریـــی نێـــوان پاریـــس ســـانت 
جێرمـــان و مارســـیلیا، كـــە لـــە گـــەڕی ســـێیەمی 
و  گـــرژی  بەڕێوەچـــوو  فەرەنســـا  وەنـــی  لیـــگ 
بەریەككەوتنێكـــی زۆر لـــە نێـــوان یاریـــزان روویـــدا، 
دواتـــر لـــە لێكۆڵینـــەوەكان نیمـــار بـــۆ دوو یـــاری ســـڕكرا، 
بـــەڵام لـــە ئێســـتادا پێداچوونـــەوە و لێكۆڵینـــەوەی زیاتـــر 
ـــاری  ـــە نیم ـــارۆ ب ـــووە ئالڤ ـــراوە، دەركەوت ـــەو رووداوە ك ل
گوتـــووە مەیمـــوون، نیماریـــش بـــە زمانێكـــی تونـــد 
و شـــەڕانگێزی وەڵامـــی داوەتـــەوە، بۆیـــە چـــاوەڕێ 
دەكرێـــت لـــە چەنـــد رۆژی داهاتـــوودا ســـزایەكانی ســـەر 

ــت. ــتر بكرێـ ــارۆ قورسـ ــار و ئالڤـ نیمـ
بـــە گوێـــرەی هەمـــان ســـەرچاوە رەنگـــە نیمـــار بـــۆ 
10 یـــاری لـــە خولـــی فەرەنســـا ســـڕ بكرێـــت و بەمـــەش 
ـــەوە یاریكـــردن. ـــت بگەڕێت ـــا ســـەرەتای 2021 ناتوانێ ت

